
PASTOR-TE INFUIH THAR
Hetiang hian Mizoram Presbyte-

rian Kohhrana Bial vawng Pastor-te
infuih tharna hun, \um nga buatsaih
a ni:
|um 1-na: June ni 17–19 chhûng
khân Synod Conference Centre-ah
Aizâwl District huam chhûnga bial
vawng Pastor 44 an kal.
|um 2-na: June ni 19–21 chhûngin a
hmun ngaiah Aizâwl, Saitual leh
Sêrchhip District huam chhûnga bial
vawng Pastor 47 an kal.
|um 3-na: June ni 24–26 chhûngin a
hmun ngaiah Kolasib leh Mamit Dis-
trict huam chhûnga bial vawng Pas-
tor-te tân buatsaih a ni.
|um 4-na: July ni 2–4 chhûngin
Chhim Bial leh Sêrchhîp District
huam chhûnga bial vawng mêk Pas-
tor-te tân Lungleiah buatsaih a ni.
|um 5-na: July ni 16–18 chhûngin
Champhai leh Khawzâwl District
huam chhûnga bial vawng mêk Pas-
tor-te tân Champhaiah buatsaih a ni
bawk.

LAY LEADERS TRAINING
Synod Multipurpose Training Cen-

tre (SMTC) buatsaih Lay Leaders
Training vawi 226-na chu SMTC-ah
June ni 18–21, 2024 chhûng khân
buatsaih a ni a. Tûn \umah hian
Presbytery pariat – Aizâwl West II,
Aizâwl Hmâr, Chhawrpial, Tuivai,
Tuichângrâl North, Tuichângrâl South,
Hmârchhak leh Chhimchhak Presby-
tery a\angin Kohhran Upa 40 an tel.

KOHHRAN INPUMKHAT NAN HMA LAK ZEL A NI
Ni 11.6.2024 (Thawhlehni) khân J.M. Lloyd Hall, Synod Office-ah Mizoram

Kohhrante Inpumkhatna Joint Committee a \hu a. Hetah hian kohhran paruk
– Mizoram Presbyterian Kohhran, Mizoram Baptist Kohhran, Evangelical
Church of Maraland, Lairam Isua Krista Baptist Kohhran, Evangelical Free
Church of India leh Isua Krista Kohhran (Bualpui Ng) aiawhte an tel.

Meeting hi Rev. R. Vânlalnghâka,
Synod Moderator-in a kaihruai a, Sec-
retary hnên a\angin report ngaihthlâk
a ni. Secretary report-ah hian – ni
6.5.2024-a BCM Headquarters
Office-ah Drafting Committee \hut a
nih thu te, ni 2.5.2024-ah kohhran
dang hruaitute kawm an nih thu te,
Council of Churches in Mizoram
(CCM) hruaitu tûr dawn khâwm a nih
tawh thu te a tel.

Meeting-a thu ngaihtuah tûr
chhawp chhuah zîngah CCM consti-
tution ruahmanna chungchâng te,
CCM hawn programme ruahman
chungchâng te, CCM Interim Budget
ruahmanna te, CCM Office hawn
chungchâng te, kohhran pâwl dang
a\anga member nih dîlna te a tel a ni.

CCM pian theihna tûra Joint Meeting
hmasa ber chu ni 24.1.2023 khân BCM
Headquarters-ah a \hu a. Hetah hian
Drafting Committee din a ni.

Drafting Committee ruahmanna
chu ni 19.5.2023-ah Booth Manson
Hall, Salvation Army Headquarters-ah
en ho a ni a. Drafting Committee rua-
hmanna chu pawmin, mahni kohhran

rorêlna sângah ngaihtuah tûra thlen
leh \heuh a ni a. Hemi hnu hian ni
3.4.2024-ah JM Lloyd Hall, Synod
Office-ah Joint Meeting hi a \hu leh a.
CCM dânpui lo duang tûrin Drafting
Committee ruat a ni.

CCM din hun atân ni 27.10.2024
ruat a ni a. CCM hruaitu tûrin hetiang
hian chanvo insiamrem a ni a.
Kohhran tinin Office Bearer tûra an
ruatte pawh Joint Meeting chuan a
pawm a. Ni 26.10.2024-a CCM Rorêl
Inkhâwmah hei hi pawm tûra chhawp
chhuah a ni ang.
President

Rev. R. Lalbiakliana (BCM)
Vice Presidents

1. Rev. B. Zazâwna Lai (LIKBK)
2. Rev. Lalrodinpuia L.S. Nghaling

(IKK, Bualpui Ng)
General Secretary (Full time)

Rev. Dr Lalhmangaiha (MPC)
Joint Secretary

Rev. T. Salaw (ECM)
Treasurer

Upa R. Lalmalsâwma (MPC)
Finance Secretary

Rev. Jessai L. Neitham (EFCI)

IMA GLOBAL MISSION INKHAWMPUI LIAN
Ni 11.6.2024 zân khân Vâna Pa Hall-ah India Missions Association (IMA) Inkhâwm-

pui Lian, Global Mission Summit (GMS) 2024 hawnna inkhâwm hman a ni a; Upa
Lalduhoma, Mizoram Chief Minister chu khual lian a ni. Hetah hian IMA palaite bâkah
Aizâwl chhûnga Bial hrang hrang aiawhte leh ATC, MTC, AICS Faculty leh mi sâwm
bîkte nên mi 400 chuang an tel. Kumina IMA Inkhâwmpui Lian hi June ni 11–14, 2024
chhûngin Mizoram Synod-in Zârkawt Kohhranah a thleng a ni.

PATHIAN RAM THAWHLAWM
Pathian ram thawhlâwm (Sâwma

pakhat) kan pêk \hin hi mi \henkhatin
an sawihnâwm a, “Thuthlung Tharah
Lal Isuan pe tûrin min ti lo. Thuthlung
Hluia Levia chite chanpuala pe tûra
tih a ni a, tûnah chuan a ngai tawh
lo,” tiin an sawi \hîn.

Matthaia 23:23 thu hi ngun takin
chhiar ila, sâwma pakhat an pêk \hin
chu a khap lo va, a petu chhûngril lam
nun \hatna, hêng – felna te, khaw-
ngaihna te, rinawmna te hi an nunpui
tûr a nih thu a hrilh a, sâwma pakhat
an pêkte chu \hulh chuang lo tûrin a
ti a ni.

Pathian ram thawhlâwm thawh hi
kan hekna tûr a ni lo va, kohhran
hruaituten pe tûra min phût vâng
chauhva pe tûr kan ni hek lo. Pathian
nêna kan inzawmna, kan \hatna tûr
leh malsâwmna kan dawn zêl theihna
tûra Pathian thuin tih tûra a ruat a
nih vângin kan pe tûr a ni.

Sâwma pakhat dik taka pe \hînte
nunah a \hatna te, a hlâwkna te,
Pathian duh zâwng rawngbâwlna a
nihzia te hi a lang chiang a, lâwm
takin an la pe zêl chu a ni. Sawiseltu
awm \hîn mah se, Pathian ram
thawhlâwm, sâwma pakhat hi phal
takin i pe zêl ang u, a petu leh a zâr
zotute tân Pathian malsâwmna
a la ni reng e.

SYNOD CHHAWMDAWLNA
Tûn hnaia harsatna hrang hrang tâwkte hnênah Synod Relief Fund a\angin

hetiang hian chhawmdâwlna pawisa pêk a ni:
Khua Pêk Chhûngkaw Pêk

chhan zât zât
Sairâng Tui lian tuar 35 3,51,000
Tuirial Tui lian tuar 18 2,95,000
Sairâng Dinthar Tui lian tuar 14 1,40,000
Kânghmun Lei min tuar 10 1,61,000
Sumsuih, |hiak, Hmui-

fâng leh Chawilung Lei min tuar 8 1,15,000
Dârlung leh S. Sabual Lei min tuar 7 1,15,000
Sateek In chhia 7 1,05,000
Tlângnuam Vêngthlang In chhia 5 78,000
New Eden (Tuidam) Lei min tuar 7 70,000
Thênzâwl Vênghlun, Zote South

leh Chhîpphîr In chhia 5 60,000
Aibâwk Lei min 3 60,000
Bethlehem leh Dinthar In chhia 4 50,000
Bâktâwng In chhia 3 50,000
Tlungvêl Vêngthar leh

Dârlâwng In chhia 4 48,000
Tachhîp In chhia 3 45,000
W. Sêrzâwl Kohhran Lungrem chim

\anpui nân 50,000
|awizo Lei min 2 30,000
Saitual Bethel In chhia 1 15,000
Falkland East In chhia 1 15,000
Ainawn In chhia 1 15,000
Tuidam Damlo 1 10,000
Bûngtlâng Bazar Vêng Damlo 1 10,000
Mualkhang Damlo 1 10,000
Khawpuar Damlo 1 10,000
Muallungthu Lei min tuar 78

leh hliam tuar 5 9,04,000
Zêmabâwk North

leh South Lei min tuar 17 1,85,000
Lunglêng–I Damlo 1 10,000

Khua Pêk Chhûngkaw Pêk
chhan zât zât

N. Lunglêng Damlo 1 10,000
Hlimen leh Mêlthum Lei min tuar 18 3,85,000
Mêlthum leh Dinthar Vânduaina

Vêngthlang tâwk 2 1,00,000
Mamit Lei min tuar 1 20,000
Hlimen Vêngthar Lei min tuar 2 30,000
Sakawrdai Chhim

Vêng Damlo 2 20,000
Rûllâm In chhia 1 15,000
Hualtu Damlo 1 10,000
Kawngthar Vêng,

Vairêngte Damlo 1 10,000
Lily Vêng North Vânduaina tâwk 1 8,000
Lungsei In chhia leh vânduaina

tâwk 10 1,85,000
Lungsei Branch Sunday School Hall chhia

Church siam \hat nân 50,000
Sevênphûl Lei min tuar 10 1,50,000
Phûlpui Lei min tuar 10 1,50,000
Hmâwngkâwn In chhia 4 60,000
Lungsai Kohhran choka chhia

siam \hat nân 30,000
Lungsai Lei min tuar 1 15,000
Mamit Dinthar In kâng 1 20,000
Khawhai In chhia 1 15,000
Kulikâwn East Vânduaina tâwk1 15,000
Lêngpui Damlo 1 10,000
Rûllâm In chhia 1 10,000
Sairâng Dinthar Damlo 1 10,000
Neihloh Damlo 1 10,000
Hualtu Damlo 1 10,000
Champhai Kanan Damlo 1 10,000
Tuidam Damlo 1 10,000

THAWKTU THAR
Synod Service Board chuan P.C. Girls'

School-a Chowkidar (Contract) hna thawk
tûr leh Synod Higher Secondary School-
a zirtîrtu (Contract) hna thawk tûr a la thar
a, an hna hi ni 1.7.2024 khân an zawm.
P.C. Girls’ School (Chowkidar)
Lalrinngheta Kâwlni
s/o Mankhûma Kâwlni, Nursery Vêng
Synod Higher Secondary School
(Mathematics zirtîrtu)
Samuel Malsâwmhlua
s/o Rozâma Chawngthu, Mission Vêngthlang

PRISON MINISTRY
Ni 7.6.2024 khân Synod Prison Minis-

try buatsaihin ITI Vêngchhak Kohhran Hall-
ah jail tâng chhuakte tân Follow-up \um
3-na huaihawt a ni a. Hetah hian hian Ex-
Prison inmate 20, Aizâwl khaw chhûng
a\angin 19 leh Aizâwl pâwn a\angin 1 an
tel. He hun hi ITI Vêngchhak leh ITI Vêng
Kohhran Committee bâkah Fellowship
hrang hrang: Kohhran Hmeichhia, K|P leh
Kohhran Pavalai Pawlten an hmanpui.

June ni 21–23, 2024 chhûng khân
Central Jail-ah Revival Crusade a buatsaih
bawk a, Speaker chu Rev. Dr Malsâwm-
zoliana, ATC a ni. Ni 7.7.2024 khân Central
Jail-a Masihi Sangati leh Central Women’s
Jail-ah zaithiamte nên hun hman a ni bawk.

Tihdikna: July 2024 chhuaka Literature
Seminar buatsaihna hmun Khuanglêng tih
kha Khuanglêng South tih tûr a ni e. – Ed

Tûk khat chu mi \hahnem tak hi
Râl Vêngtu awmna bulah an lo kal
khâwm a. Mite chuan, “Râl Vêngtu,
ram mipuite tâna hriat tûr thurâwn
min hrilh tûr te hi i nei lo maw?” an ti
a. Râl Vêngtu chuan chûng mite chu
a’n en kual a, khawtlâng hruaitute
pawh an awm \euh tih a hmuh chuan
heti hian a sawi ta a:

“Khaw pakhatah hian chhûng rual
deuh mai hi an awm a, an \henawmte
nên pawh inngeih takin an awm \hîn
a. Nakinah chuan, an \henawmte chu
anmahni chhûngkua an intibuai ta a,
a \hen chu chhûngkaw rual takte inah
chuan an lo lût a. Chu mite chhûngkua
chuan an lo khawngaih a, ei tûr te
pein, mikhual pindanah an riahtîr
hlawm a. Nakinah chuan an ina lo
lûtte chuan mikhual pindana awm
chu duhtâwk lovin, a neitute pindana
awm an ngiat ta a, an fate thil an
rûksak ta nual mai a,” tiin a sawi a.

Mite chuan, “Râl Vêngtu, i thil
sawi awmzia chu kan hre thiam e. I
sawi bâk pawh kha sawi tûr a la tam
ang,” an ti a.

Râl Vêngtu chuan, “Ka sawi tum
in hria chu a lâwmawm e. Fîmkhur
hle teh u khai. In ram chhûnga ram
dang mi leh state dang a\anga lo
lûtte hi \ha takin lo dawngsawng ula,
Kristiante tih âwm rêngin an chungah
\hat chhuah ang che u. Amaherawh-
chu, mikhual pindan bâk chu room
dang luahtîr suh u. Thil \ha lo tih
chîngte phei chu lo mikhual rei
suh u,” a ti ta a.

I. CHARITY FUND
1. Hlutea, Mission Vêngthlang `500
2. Pi Lalremi, Zêmabâwk North `4,000
3. Pu F. Lalhmachhuana, Electric Vêng `3,000
4. Dr Lalmalsâwma Nghâka

D-3 Business Enterprise `5,000
5. Pu Zodinliana, Mission Vêng, Aizâwl `2,000
6. Pu Khûmtea, Bâwngkâwn `1,000
7. Hming thup `500
8. Khatla Pharmacy `2,000
9. Hunthar Vêng Kohhran Hmeichhia `20,000
10. Chuhvêl, Kohhran Hmeichhia `3,000
11. Sesawng Kohhran Hmeichhia `5,000
12. Chhingchhîp Pastor Bial

Kohhran Hmeichhia `4,000
13. Saitual Chhim Vêng Pastor Bial

Kohhran Hmeichhia `6,350
14. Zonuam Pastor Bial

Kohhran Hmeichhia `10,000
15. Sumsuih Pastor Bial

Kohhran Hmeichhia `5,000
16. Chhingchhîp Vênghlun Kohhran `12,000
17. Model Vêng Kohhran `28,525
18. Barak Mission Presbytery `22,615

Belh khâwm `1,34,490

II . THISEN PETUTE Unit zât
1. K|P, Zêmabâwk Branch 66
2. K|P, Republic Branch 68
3. K|P, Electric Vêngthlang Branch 27
4. K|P, Rângvamual Branch 17
5. K|P, Jubili Branch 32

Belh khâwm 210

III . THILPEK DANGTE
1. A.M. Surgical, Guwahati – Eye Unit tân wall fan 2.

SYNOD HOSPITAL, DURTLÂNG THILPÊK DAWNTE
(May 2024)

2. Pi Liansângkimi Pachuau leh Pu Liansângpuia
Chhakchhuak te nupa, Mission Vêng – K. Ward
tân refrigerator pahnih (2)

3. K|P, Lunglêng-I Pastor Bial – |hutthlêngsei 5
4. Khatla Pastor Bial Kohhran Hmeichhia – K.

Ward-a hman tûr mattress 5 (`32,250/- man)
5. Kulikâwn Pastor Bial Kohhran Hmeichhia –

Lâwmna Ward tân `50,000/-
6. Electric Vêng Pastor Bial Kohhran Hmeichhia

– Grace Home tân `10,000/-
7. Thingdawl Pastor Bial Kohhran Hmeichhia –

Grace Home tân ̀ 5,000/-
8. Kolasib Pastor Bial Kohhran Hmeichhia –

Chawlhna In atân \hutthlêngsei 2.
9. Zonuam Pastor Bial Kohhran Hmeichhia –

Grace Home tân ̀ 15,000/-
10. Mizo Presbyterian Church Women Front, Maryland,

USA – Palliative Foot Kit lei nân ̀ 34,000/-
11. Pu T.C. Lalthanzauva & Dr Mary Muanpuii

Râlte, Zârkawt – K. Ward tân `40,000/-

LAWM THU SAWINA
Hospital tâna thilpêk chi hrang hrang – sum

leh pai te, thisen hlu tak te, leh thil hlu leh \angkai
tak tak min petute chungah Pathian hmingin lâwm
thu kan sawi e. In thilpêkte hi damlo harsate tân
malsâwmna thlentu a ni a. Tam lehzuala in luan
chhuah theih nân Pathianin malsâwm vek che u
rawh se.

Thil pe duh tân a hnuaia phone number târ
lanah hian eng tik lai pawhin a biak theih a ni,
chûngte chu: Director – 9436154365 leh Nursing
Superintendent – 8729858633 a ni e.

Rev. R. Lalvulluaia
Chaplain, Synod Hospital, Durtlâng

PATHIAN THU ZIR DUH TAN
Presbyterian Bible School, Mission Vêngah Certificate in Theology (C.Th.) admis-

sion hawn a ni a. Dîl duhte tân a hnuaia târ lan hi hriat tûr a ni e:
Admission Form : Office hun chhûngin ̀ 10/-a lei theih a ni.
Dîl hun chhûng : August ni 23, 2024 (Zirtâwpni) tlai dâr 3:00 thleng
Dîl thei chin : Class VII pass, kum 16 chin, kohhran dân chhûnga awm.
Interview : August ni 27, 2024 (Thawhlehni) chawhma dâr 10:00
Class \an hun : September ni 2, 2024 (Thawh\anni)
Zir hun chhûng : September–December, 2024
Hre chiang duh tân Phone No. 8974613378, 8296035491 leh 9612174790-ahte

zawh fiah theih a ni.
Sd/-

Rev. Lalrinsânga
Principal, Presbyterian Bible School

ECM KNP-in tlawh: June ni 17–19, 2024
chhûng khân Evangelical Church of
Maraland (ECM) Krizypah No Py (KNP),
Siaha aiawh, an kohhran hmeichhe hruai-
tu mi 8 chuan NEICC-WA Unit intlawh
tawn programme-ah Mizoram Presbyte-
rian Kohhran Hmeichhiate an rawn tlawh.

PHBS Graduation Day: Ni 14.6.2024 chawhnu dâr 2 khân Presbyterian Hindi Bible
School (PHBS) chuan Laipuitlâng Kohhran Hall-ah Graduation Day vawi 72-na a hmang
a, zirlai 29-in \ha takin an zir chhuak a ni.

http://www.mizoramsynod.org


www.mizoramsynod.org

Published and Typeset by The Synod Literature & Publication Board. Printed at Synod Press, Aizâwl. Copies–1,37,500

AUGUST 2024 SYNOD Newsletter Phêk 4-na

RAWNGBAWLNA HNA RUAK DIL THEIH
A hnuaia târ lan rawngbâwl hnate hi Mizoram Presbyterian Kohhran hnuaiah a ruak a. Mizoram Presbyterian Kohhran mi, kum

18–35 inkâr, ni 30.7.2024-a kum 18 pum tawh, kum 35 la pumhlûm lo, zûk leh hmuam leh ruih theih thila fihlîm tân dîl theih a ni.
Dîlna Form leh Tualchhûng Kohhran Confidential Report Form hi Synod Service Board Office, Aizâwl leh Synod Office, Lunglei
a\angin ni 20.6.2024 (Ningani) a\angin lâk theih a ni a. Dîlna hi Synod Service Board Office, Aizâwlah theh luh tûr a ni a, dîlna form
man `20/- a ni. Dîlna form-ah hriat tûr pawimawh târ lan a ni.
1. Synod Rescue Home, Durtlânga thawk tûr

Hna hming : Chowkidar (Contract), Post 1
Thiamna : Class VIII certificate holder
Hlawh : Synod hnuaia Chowkidar (contract) hlawh

(Quarters-a awm chilh thei a ni tûr a ni.)
2. John Williams Hospital, Lungleia thawk tûr

Hna hming : Pharmacist (Contract), Post 1
Thiamna : D.Pharm./B.Pharm. from any recognised university
Hlawh : Synod hnuaia Pharmacist (contract)-te hlawh
Dîl theih hun chhûng : Ni 19.7.2024 (Zirtâwpni) dâr 4 p.m. thleng
Written test hun : Ni 24.7.2024 (Nilaini) dâr 11:00 a.m.
Interview hun : Ni 30.7.2024 (Thawhlehni) dâr 10:30 a.m.

Sd/- Rev. C. Zorammawia
Secretary, Synod Service Board

Synod Office : Aizâwl

RAMTHAR CAMPAIGN
Ni 23.6.2024 (Pathianni) zân khân

Vaivakâwn Vêngthlang Kohhranah
Ramthar Campaign hmanpuiin Rev. R.
Lalhmingsânga, Mission Board Secretary
leh Synod Mission Choir-te an kal.

DAMDAWI IN DINHMUN
Tûna Synod Hospital, Durtlâng leh

John Williams Hospital, Lunglei
dinhmun chu hetiang hi a ni:
Synod Hospital, Durtlâng

Khum awm zât ....................... 355
Doctor ....................................... 37
Nursing Staff leh Sister ........... 156
Asst. Professor leh Tutor ......... 12
Para Medical Staff .................... 29
Thawktu dang ......................... 112
Thawktu zawng zawng ........... 346
Kum 2023–2024 chhûnga damlo,

awm man pe thei lo mi 863-te awm
man ba `2,18,04,753/- chu Charity
Fund a\angin pêksak a ni.
John Williams Hospital, Lunglei

Khum awm zât ......................... 30
Doctor ......................................... 4
Staff Nurse ................................ 22
Thawktu dang ........................... 36
Thawktu zawng zawng ............. 62

MCC RESULT |HA
Ni 24.6.2024-a Mizoram University

hnuaia Under Graduate (Arts & Com-
merce) 6th Semester & 4th Semester
result chhuakah Mizoram Christian College
(MCC) chuan result \ha tak a nei. Under
Graduate result chhuakah hian 6th
Semester bikah Sociology leh Commerce-
ah MCC zirlai 100% an pass a, English-
ah 66.67%, Mizo-ah 80%, Public Admi-
nistration-ah 64.29%, Political Science-ah
87.50% an pass bawk. 6th Semester bîkah
pass zawng zawng chu 81.36% an tling.

University top 10-ah mi 3 an lang a.
Public Administration Department-ah
Daniel Rinmuanpuia s/o Dr. Gilbert
Lalrinliana (L) chu 1-na a ni a. English
Department-ah 3-na leh Sociology
Department-ah 5-na an hauh bawk. MCC
zirlaite hi 4th Semester-ah Arts-ah 91.11%
leh Commerce-ah 64.71% an pass bawk.

June ni 25-a BBA 4th leh 6th Semester
result chhuakah MCC zirlaite pass dân
chu 4th Semester-ah 75% a ni a, 6th
Semester-ah 100% a ni.

SILVER JUBILEE SAWMNA
August ni 15, 2024 (Ningani) khian

Hortoki Gilgal Kohhran chuan Silver
Jubilee lawm kan tum a. Hetah hian
Bialtu Pastor lo ni tawh zawng zawng
leh kan kohhrana lo lawi tawh zawng
zawng lo tel vek tûrin kan sâwm a che u.

– Upa C. Lalkhawliana
Kohhran Ziaktu

GOLDEN JUBILEE SAWMNA
September ni 16–22, 2024 chhûng

hian Bûngtlâng Bazar Kohhran chuan
kan kohhran din champhaphâk vawi
50-na (Golden Jubilee) lawm kan tum
a. Hemi hunah hian Bûngtlâng Bazar
Kohhrana lo lawi tawh zawng zawng
lo tel vek tûrin kan sâwm a che u.

– Upa Vânlalthanga
Kohhran Ziaktu

MUSIC RECITAL
Ni 29.6.2024 (Inrinni) khân Synod

Music School-a piano, violin leh vo-
cal zirlaiten Recital an nei a, zirlai 94
an tel.

BOOKROOM REDUCTION SALE
July ni 8–20 chhûng khân Synod

Bookroom hmun hrang hrangah
Reduction Sale buatsaih a ni a, thil
zawrh zawng zawng a man pângngai
aiin 5%–80%-a tihhniam a ni. Dâwrtu
an \hahnem hle.

http://www.mizoramsynod.org

